
Nutqning eng oliy ko‘rinishi she’riy nutqdi. Shuning uchun ham she’riy nutqda emotsional-
ekspressivlik ancha yuqori bo‘ladi.
Nasrda buncha shiddat,

Nazmda buncha san’at,
She’r bundoq qirq yorilgan

Qilcha bo‘lurmi, hay-hay.
misralarida Erkin Vohidov ham shunga ishora qiladi. She’riy nutq imkoniyatlarini “Qilni qirq
yorgan” holda tadqiq qilish muhim. Shunda har bil til elementining o‘ziga xos jihatlari
namoyon bo‘ladi. Shunday xususiyatlardan biri poetiklik va poetiklikni ta’minlovchi til
elementlari hisoblanadi. Nazmiy asarlarda poetiklik masalasi alohida ahamiyat kasb etadi,
shuning uchun ham poetiklik masalasini o‘rganish, she’riy matnning poetikligini ta’minlovchi
vositalarni tadqiq qilish tilshunoslik uchun ham adabiyotshunoslik uchun ham dolzarb
hisoblanadi.
Poetiklikni ta’minlovchi vositalardan biri sinonimlardir. Sinonimik qatordan mohirona
foydalanishning o‘ziga xos ko‘rinishlarini Erkin Vohidov ijodida ham ko‘plab uchratishimiz
mumkin. Ishq, muhabbat, sevgi bu sinonim qatorda ishq so‘zi sof poetik so‘z, ammo muhabbat
so‘zida ham poetiklik sezilib turadi, sevgi so‘zlari esa sinonimik qatorda umumnutqiydir.
“O‘zbek tili sinonimlarining katta izohli lug‘ati”da ham muhabbat va ishq so‘zlarida kitobiylik
ta’kidi mavjudligi aytib o‘tilgan[1,116]. Ammo ularni ham ma’no nozikligiga ko‘ra darajalash
mumkin. Bu yerda sevgi – dominant – bosh so‘z bo‘lsa, muhabbat va ishq so‘zi bo‘yoqdor,
kitobiy leksemadir, shunga qaramay ishq so‘zi bu leksemalar ichida eng yuqori
bo‘yoqdorlikka va tasirchanlikka ega leksema hisoblanadi.

Sevgi kelsa qaddi yo ham yosh bo‘lur,
Sevgisiz jonona haykaltosh bo‘lur.

(Erkin Vohidov, “Sevgi kelsa)

Chin muhabbat ming jafoga dosh berar,
Lek xiyonatga u bebardosh bo‘lur.
(Erkin Vohidov, “Sevgi kelsa”)

Ishq yo‘lin firdavs yo‘li deb anglagil,
Pok diling, Erkin, bu yo‘lda bosh bo‘lur.
(Erkin Vohidov, “Sevgi kelsa”)

Yurak, ko‘ngil, dil, qalb sinonimik qatordada ham yurak leksimasi umumnutqiy leksema
sifatida bosh so‘zni ifodalab keladi.
Jahonda toki bunyodsen
Ki, nomi odamizodsen,
Yuraqdek tinmagan aslo
Bu qo‘llardir, bu qo‘llardir.

(Erkin Vohidov, “Qo‘llar” qasida)
Yurak leksemasi poetik leksema bo‘lmasligi mumkin, ammo she’riy parchada petiklikni
ifodalaydi. Poetilik va poetik leksema ikki narsa deya yuqorida ta’kidlab o‘tildi. Yurak
leksemasiga nisbatan ko‘ngil leksemasida kitobiylik, buyoqdorlik yuqori ekanligi ko‘rinadi.
Shuning uchun ham ko‘ngil leksemasini poetik leksema sifatida keltirish mumkin:
Neki maqsud bor ko‘ngilda,
Pok ko‘ngil birlan etib,
Neki baxt topsam jahonda,
Bir o‘zing birlan topay:
(Erkin Vohidov, “Qo‘llar” qasida)
Yurak va ko‘ngil leksemalariga nisbatan dil leksemasida poetiklik yuqoriroq va bu yaqqol
namoyon bo‘ladi. Shuning uchun ham sinonimik qatroda dil poetik leksema sifatida qaraladi:
Goh adolat bog‘ida,
Piri adovat gohida,
O‘z diling dargohida
Shayton o‘zing, g‘ilmon o‘zing

(Erkin Vohidov, “Inson” qasida)
Bu sinonimik qatorda dil va qalb leksemalarida nisbatan buyoqdorlik yuqori.mavjud
o‘rganishlarda sinonimik qatordagi bu ikki leksemada emotsionallik ancha yuqori. Shuning
uchun ham bu ikki leksemaga poetik leksema sifatida qaraladi. Shoir bu sinonimik qatordan
shoir unumli va mahorat bilan foydalanadi:
Bu zamon daryosi tezdir,
Ahli she’r istar zulol,
So‘z netib ruhbaxsh bo‘lur,
Dilkosada tinmay turib.
(Erkin Vohidov, “Dur bo‘lib tomgaymi so‘z…”)
Poetik leksemalar orasida ijodkor induvidualligi asosida shakllangan leksemalarning
ahamiyati katta. Chunki tilning imkoniyatlarini, o‘zgachaligini, ijodkor mahoratini
ta’minlovchi vositalar ham aynan shular hisoblanadi. Biror bir yozuvchi va shoirning til
mahorati o‘rganilganda tildan foydalanish, til imkoniyatlarini o‘rinli, asosli, joyi bilan
qo‘llanishi bilan birga, ijodkor individual mahoratiga ham alohida e’tibor qaratiladi. Badiiy
asar yoki she’riyat tilini o‘rganishda bunday masalalarning tadqiqi muhim masala hisoblanadi.
Mumtoz adabiyot tilida bu sinonimik qatorga ramziy ma’noda ishq mayi to‘ldiriladigan jom,
kosa sifatida qaralishi barchga ayon. Yuqoridagi misralarda ham bunga ishora qilgan holda
dilkosa so‘zi qo‘llanilgan.

Umuman olganda, Erkin Vohidov o‘z ijodida tilning barcha imkoniyatlaridan mahorat bilan
foydalanadi. So‘zlarga ajib sinoat sifatida qaraydi va uning bor jilvasini ko‘rishga, o‘quvchiga
ko‘rsatishga harakat qiladi. Shuning uchun ham dunyoning eng ajib, eng sirli va sehrli
sayohatlardan biri so‘z olamiga sayohatdir, deya to‘g‘ri ta’kidlaydi [2,7].

